
				এই পাতাটির মুদ্রণ সংশোধন করা প্রয়োজন। 
©8
রবীন্দ্র-রচনাবলী
স্তবহীন তাই রয়েছি দাড়ায়ে সারাটি ক্ষণ,
আনিয়াছি গীতহীন৷ আমার প্রাণের একটি যন্ত্র বুকের ধন
ছিন্নতন্ত্রী বীণা। ওগো ছিন্নতন্ত্রী বীণা
দেখিয়া তোমার গুণীজন সবে
হাসিছে করিয়া ঘৃণা। তুমি যদি এরে লহ কোলে তুলি, তোমার শ্রবণে উঠিবে আকুলি সকল অগীত সংগীতগুলি,
হৃদয়াসীনা। ছিল যা আশায় ফুটাবে ভাষায়
ছিন্নতন্ত্রী বীণা।
দেবী, এ জীবনে আমি গাহিয়াছি বসি অনেক গান,
পেয়েছি অনেক ফল-— সে আমি সবারে বিশ্বজনারে করেছি দান,
ভরেছি ধরণীতল। যার ভালো লাগে সেই নিয়ে যাক, যতদিন থাকে ততদিন থাকৃ, যশ-অপযশ কুড়ায়ে বেড়াক
ধুলার মাঝে। বলেছি যে কথা করেছি যে কাজ
আমার সে নয় সবার সে আজি, ফিরিছে ভ্ৰমিয়া সংসারমাঝ
বিবিধ সাজে। যা কিছু আমার আছে আপনার শ্রেষ্ঠ ধন
দিতেছি চরণে আসি— অকৃত কার্য, অকথিত বাণী, অগীত গান,
বিফল বাসনারাশি।

